
به‌شى یه‌كه‌م: تۆمارى خانوبه‌ره‌ له‌گه‌رمیان و رێژه‌كه‌ى

تاپــۆ یان تۆمارى خانوبــه‌ره‌ بریتیه‌ لــه‌ تۆماركردنى موڵكێك به‌ 
نــاوى هاوڵاتیانــه‌وه‌، جا ئه‌م موڵكــه‌ یه‌كه‌ى نیشــته‌جێبون بێت 
یاخود بازرگانى بێت یاخو كشــتوكاڵى بێت، ئه‌گه‌ر باســى یه‌كه‌ى 
نیشــته‌جێبون بكه‌یــن ئــه‌وه‌ له‌به‌رامبــه‌ر تۆماركردنــى موڵكێــك 
حكومــه‌ت به‌پێى یاســا و رێنماییه‌كان لــه‌ %3ى كۆى داهاتى ئه‌و 

موڵكه‌ بۆ حكومه‌ت ده‌بێت.
لــه‌ به‌ڕێوبه‌رایه‌تــى تۆمــارى خانوبــه‌ره‌ )تاپــۆى( گه‌رمیــان 3 

جــۆر تۆمارى موڵــك هه‌یه‌، ئه‌وانیــش: )یه‌كه‌ى نیشــته‌جێبون، 
موڵكــى بازرگانى و موڵكى كشــتوكاڵى(ن، ئه‌مه‌ش به‌پێى یاســا 
و رێنماییــه‌كان، كــه‌ خۆى له‌ یاســاى ژماره‌ 43ى ســاڵى 1971 

ده‌بینێته‌وه‌.
له‌میانــه‌ى ئــه‌م راپۆرته‌وه‌، به‌ وردى له‌ســه‌ر پرســی تاپۆكردن و 
هه‌روه‌هــا رێژه‌ى زه‌ویه‌ تاپۆكراوه‌كان و ئاســته‌نگ و كێشــه‌كانى 

تاپۆكردن له‌ گه‌رمیان ده‌وه‌ستین.

پێشه‌كى:

به‌پێــى ئامارێكى به‌ڕێوبه‌رایه‌تــى تۆمارى خانوبــه‌ره‌ى گه‌رمیان، 
كاركردنیــان لــه‌ ماوه‌ى 2 ســاڵى رابــردو و 6 مانگى ســه‌ره‌تاى 

ئه‌مساڵدا به‌مشێوه‌یه‌ى لایخواره‌وه‌ بوه‌:
یه‌كه‌م: ئامارى مامه‌ڵه‌ى تۆماركردنى خانوبه‌ره‌

1. قه‌زاى كه‌لار
ته‌واوى قه‌زاى كه‌لار تۆمارى خانوبه‌ره‌ى هه‌یه‌ به‌جۆرێك به‌شێكیان 
به‌ناوى شاره‌وانیه‌وه‌ن و پێویسته‌ ئیفرازبكرێن، به‌ڵام به‌سه‌ر چه‌ند 
زۆنێكــدا دابه‌شــبون به‌مه‌به‌ســتى تاپۆكــردن، بــه‌ جۆرێك چه‌ند 
گه‌ڕه‌كێك و به‌ بڕیارێك یاخود یاسایه‌ك مامه‌ڵه‌ى تاپۆیان بۆ رایی 
ده‌كرێت، كه‌ ئه‌مه‌ش سه‌رلێشێواوى بۆ هاوڵاتیان دروست كردوه‌.

 
أ‌. هه‌ریه‌كــه‌ لــه‌ گه‌ڕه‌كه‌كانــى: )به‌رده‌ســور، ســه‌ركه‌وتن، 500 
ماڵه‌كــه‌( بــه‌ بڕیارێكى ئه‌نجومه‌نــى وه‌زیران ژمــاره‌ 3904 كه‌ له‌ 
ســاڵى 2003 ده‌ركــراوه‌، تاوه‌كــو ئێســتا هیــچ گرفتێكیــان نیه‌، 
هاوڵاتیان له‌ سه‌رۆكایه‌تى شاره‌وانى ده‌توانن مامه‌ڵه‌ى تۆماركردنى 
خانوه‌كانیــان بكه‌ن به‌مه‌به‌ســتى تۆماركردنى، هاوكات به‌پێى ئه‌و 
بڕیــاره‌ش نرخێكى ره‌مزى دیاریكراوه‌ كه‌ تاوه‌كو ئێســتاش كارى 

پێده‌كرێت كه‌ خۆى له‌ 150 هه‌زار دینار ده‌بینێته‌وه‌.
 

ب‌. هه‌ریه‌كــه‌ لــه‌ گه‌ڕه‌كه‌كانى: )فه‌رمانبه‌ران، شــۆڕش، بنگرد و 
شێروانه‌( ئه‌م گه‌ڕه‌كانى جیاواز له‌وانى دیكه‌ ناوبه‌ناو تاپۆكردنیان 
بۆ كراوه‌ كه‌ به‌ بڕیارى ژماره‌ 241 له‌ ســاڵى 1999، كه‌ له‌ ســاڵى 
2000 تاپــۆ لــه‌ قــه‌ زاكه‌ كرایــه‌وه‌ تۆمارى خانوى ئــه‌و گه‌ڕه‌كانه‌ 
ده‌ســتى پێكــرد، به‌ڵام له‌ ســاڵى 2007 ئه‌و بڕیــاره‌ راگیرا، دواى 
ئــه‌وه‌ بــۆ ماوه‌یــه‌ك كارى پێكرایه‌وه‌ تاوه‌كو ســاڵى 2012 كه‌ به‌ 

تــه‌واوى راگیرا كــه‌ هاوڵاتیان له‌و گه‌ڕه‌كانــه‌ نه‌یانده‌توانى تاپۆى 
موڵكه‌كانیان بكه‌ن تاوه‌كو ســاڵى 2018 كه‌ به‌ فه‌رمانێكى نوێ و 
ژماره‌ 328 ده‌ســت به‌ تاپۆكردن كرایه‌وه‌ به‌ نرخێكى دیارى كراو 
به‌ جۆرێك بۆ هه‌رمه‌ترێك له‌ 3 هه‌زاره‌وه‌ بۆ 7500 دینار بو به‌پێى 
جیــاوازى گه‌ڕه‌كــه‌كان، به‌ڵام له‌گه‌ڵ ده‌رچونى یاســاى ژماره‌ 3ى 
ساڵى 2019 ئه‌م فه‌رمانه‌ راگیرا و تاوه‌كو ئێستا كارى پێنه‌كراوه‌.

 
ت‌. هه‌ریه‌كه‌ له‌ گه‌ڕه‌كه‌كانى: )ئاواره‌كان، 20 ماڵه‌كه‌، 50 ماڵه‌كه‌ 
و 100 ماڵه‌كه‌( كه‌ ئه‌مانه‌ رێكخراوى UN كاتى خۆى بۆی دروست 
كــردون، به‌ بڕیارى ژماره‌ 12073  كه‌ له‌ ســاڵى 2006 ده‌ركراوه‌، 

تاوه‌كو ئێستا هاوڵاتیان ده‌توانن موڵكه‌كانیان تاپۆ بكه‌ن.
 

پ‌. هه‌ریه‌كه‌ له‌ گه‌ڕه‌كه‌كانى: )ئازادى، گۆران، حه‌مرین، سیروان 
و كــه‌لارى كــۆن كــه‌ 83 دۆنمــى نه‌بێــت تاپۆیه‌( كــه‌ ئه‌مانه‌ به‌ 
زیاده‌ڕه‌وى دروســت كراون، ئه‌مانه‌ش به‌پێى یاسایی ژمارى 3ـــى 
ساڵى 2019ـى هه‌موارى ژماره‌ 7ـى ساڵى 2021  مامه‌ڵه‌ى تاپۆیان 

بۆ رایى ده‌كرێت و به‌پێى ئه‌و یاسایه‌ ده‌بێت ئیفراز بكرێن.
 

ج‌. ئه‌و گه‌ڕه‌كانه‌شــى كه‌ نوێن له‌ قه‌زاى كه‌لار، وه‌ك: شــه‌هیدان 
و گه‌ڕه‌كه‌كانى، به‌ كۆى گشــتى له‌ %99یان تۆماریان هه‌یه‌ و هیچ 

كێشه‌یه‌كیان نیه‌ به‌مه‌به‌ستى تۆماركردنیان.

دوه‌م: تۆمارى خانوبه‌ره‌ له‌گه‌رمیان

2. قه‌زاى كفرى
له‌ قه‌زاى كفرى به‌ 2 یاســا مامه‌ڵه‌ى تاپۆ رایی ده‌كرێت، یه‌كێك 
له‌وانه‌ یاســاى ژماره‌ 7ـــى ساڵى 2021ـــه‌‌، كه‌ تایبه‌ته‌ به‌ خانوه‌ 
زیاده‌ڕه‌وییه‌كان كه‌ له‌ ســنورى شــاره‌وانیدا كــراوه‌، هاوكات ئه‌و 
گه‌ڕه‌كانــه‌ش كــه‌ گرفتێكیــان نیــه‌ و موڵكى شــاره‌وانین، به‌پێى 

یاساى ژماره‌ 43ـى ساڵى 1971 تاپۆ ده‌كرێن.

3. ناحیه‌ى رزگارى
له‌ ســاڵى 1988بــه‌دوا تێبینه‌رایه‌تى تایبه‌ت به‌ تۆمارى خانوبه‌ره‌ 
له‌ ناحیه‌ى رزگاری دا هه‌بوه‌ كه‌ ســه‌ربه‌ پارێزگاى ســلێمانى بوه‌، 
كه‌ كارى تاپۆكردن له‌و كاته‌وه‌ له‌ ناحیه‌كه‌دا ئه‌نجامدراوه‌ تاوه‌كو 
ســاڵى 2000 كه‌ له‌ قــه‌زاى كه‌لار تێبینه‌رایه‌تــى كراوه‌ته‌وه‌، به‌ڵام 
له‌ ســاڵى 1991 به‌شــێكى زۆرى تۆماره‌كان سوتاون و له‌ناوچو‌ن، 
ته‌نها تۆمارى 5 هه‌زار و 500 موڵك ماونه‌ته‌وه‌ ئه‌ویش نوســخه‌ى 
دوه‌میــان له‌ پارێزگاى ســلێمانى بــوه‌ كه‌ له‌ ســاڵى 2008 كارى 
له‌ســه‌ر كراوه‌ و تۆمارن، ئه‌گه‌رنا ته‌واوى ناحیه‌كه‌ تاوه‌كو ئێســتا 
تۆماریان بۆ نه‌كراوه‌، له‌گه‌ڵ ئه‌وه‌شدا نزیكه‌ى 6 هه‌زار دۆنم زه‌وى 
بۆ شــاره‌وانى ناحیه‌كــه‌ گه‌ڕێندراوه‌ته‌وه‌ كه‌ له‌ ئێســتادا پرۆژه‌ى 

وه‌به‌رهێنانى له‌سه‌ر كراوه‌.
ســه‌باره‌ت به‌ رێكاره‌كان بۆ سه‌رله‌نوێ دروستكردنى تومار بۆ ئه‌و 
خانوانــه‌ى له‌ ناحیه‌كــه‌دا هه‌یه‌، به‌ڕێوبه‌رى تۆمــارى خانوبه‌ره‌ى 
گه‌رمیــان، ئه‌كره‌م ره‌زا، وتى: »له‌ ئێســتا لیژنه‌یه‌ك پێكهێنراوه‌ 

كه‌ دادوه‌رى ناحیه‌كه‌ سه‌رپه‌رشــتى ده‌كات، به‌ڵام ئه‌مه‌ كاره‌كانى 
سســت كردوه‌، چونكه‌ پێویســتى به‌ دادوه‌رێكى تایبه‌ت هه‌یه‌ بۆ 
ئه‌وه‌ى مامه‌ڵه‌ى هاوڵاتیان به‌ زوترین كات ده‌ست پێبكات، چونكه‌ 
كارى مه‌یدانى زۆره‌ و دادوه‌رى دادگاى ناحیه‌كه‌ش ئه‌و ده‌رفه‌ته‌ى 

نیه‌«.
 

4. ناحیه‌ى باوه‌نور
تــه‌واوى ناحیــه‌ى باوه‌نــور به‌ زیاده‌ڕه‌وى دروســت كــراوه‌ و هیچ 
مامه‌ڵه‌یه‌كــى تاپۆكردنیان بۆ نه‌كراوه‌، له‌ كاتێكدا به‌پێى یاســاى 
ژماره‌ 7ـــى ســاڵى 2021 ده‌توانرێت مامه‌ڵه‌ى ئیفراز كردنیان بۆ 
ئه‌نجام بدرێت، به‌ڵام تاوه‌كو ئێستا هیچ به‌روپێشچونێكى به‌خۆیه‌وه‌ 
نه‌بینیــوه‌، وه‌ك به‌ڕێوبه‌رى تۆمارى خانوبه‌ره‌ى گه‌رمیان، ئه‌كره‌م 
ره‌زا باســی لێوه‌كرد: »ناحیه‌ى باوه‌نور ئیشــى زۆرباشــى لێكرا، 
ته‌نانه‌ت تۆماریشمان بۆ جیاكرده‌وه‌ به‌ كۆمپیوته‌ر، له‌ پلانیشدابو 
تێبینه‌رایه‌تى تایبه‌ت به‌ خۆى بۆ بكرێته‌وه‌ وه‌زاره‌تیش ره‌زامه‌ندى 
دا به‌كردنه‌وه‌، به‌ڵام ته‌نها یه‌ك ساڵ به‌ گه‌رمى كارى تێدا كرا«.
وتیشــى: به‌ جۆرێك راگیرا تاوه‌كو ئێســتا كاركردن تێیدا ده‌ستى 
پێنه‌كردوه‌ته‌وه‌، سه‌رۆكى شاره‌وانى ناحیه‌كه‌ش نه‌هاتن و به‌دواى 
هۆكاره‌كه‌شــى دا بــڕۆن، له‌ كاتێكدا ئێمه‌ لــه‌ خۆمانه‌وه‌ ناتوانین 
كارى تێدا بكه‌ین، به‌پێى یاســاكه‌ش تاوه‌كو ئێســتا به‌ پراكتیكى 

كارى له‌سه‌ر نه‌كراوه‌.

فۆتۆ: راگەیاندنی شارەوانی کەلار

سێیه‌م: رێژه‌ى تاپۆكردن له‌ گه‌رمیان

رێــژه‌ى تاپۆكردن له‌ قه‌زاى كه‌لار جیاوازه‌ له‌ نێوان گه‌ڕه‌كه‌كانیدا 
كه‌ به‌مشــێوه‌یه‌ ) گه‌ڕه‌گه‌ نوێیه‌كانى وه‌ك شــوه‌هیدان به‌ گشتى 
له‌ %90ـى تاپۆیه‌، گه‌ڕه‌كه‌كانى وه‌ك به‌رده‌سور، سه‌ركه‌وتن، 500 

ماڵه‌كه‌ له‌ %80ـى تاپۆیه‌.
هاوكات گه‌ڕه‌كه‌كانى وه‌ك: فه‌رمانبه‌ران، شۆڕش، بنگرد و شێروانه‌ 
نزیكــه‌ى له‌ %60 تاپۆیه‌، له‌گه‌ڵ ئه‌وه‌شــدا گه‌ڕه‌كه‌كانى: ئازادى، 
گــۆران، حه‌مرین، ســیروان و كه‌لارى كۆن رێژه‌یان %0ـــه‌ »جگه‌ 
كــه‌ 83 دۆنمى كه‌لاری كــۆن كه‌ تاپۆیه«‌، هه‌روه‌هــا پرۆژه‌كانى 
وه‌به‌رهێنان جگه‌ له‌ دریملاند كه‌ تاپۆیه‌، رێژه‌ى تاپۆكردن تێیاندا 

له‌ 0%.
»قەزای کەلار لە ٣٢ گەڕەک پێکهاتوە بەشــێکی زۆریان تاپۆن و 
بەشێکیشــیان بە زیادەڕەوی دروســت کراوە، ئەوانەی کە تاپۆیان 
هەیە و گرفتێکیان نیە تەواوی گەڕەکەکانی شەهیدانە کە زیاتر لە 

١٥ هــەزار ماڵە تۆماریان هەیــە، هاوکات هەندێک گەڕەکی کەمان 
هەیە کە بەشــێکیان تاپۆن ئەوانیــش گەرەکەکانی فەرمانبەران و 
بنگرد و  شێروانە و شۆرش و بەردەسور و راپەڕینە کە بە بڕیای 
ژمارە ٢٤١ تۆمارکراون«. ئەکرەم ســاڵەح، ســەرۆکی شــارەوانی 

قەزای کەلار وا دەڵێت.
هێمای بۆ ئەوەشکرد: کۆمەڵێل مەجموعەمان هەیە وەک بەردەسور 
و ٥٠٠ ماڵەکە و گۆران و ســەرکەوتن ، کۆمەلێک یاســا و بڕیاری 
یــەک لەدوای یەک دەرچــون بۆ تاپۆکردنیان، هــاوکات کۆمەلێک 
خانوشــمان هەیە کە UN دروســتی کــردون ئەوانیش ٤٠مالەکە 
و ٥٠ مالەکــە و ئاوارەکانــن کە ئەمانیش بریــاری خۆیان هەیە بۆ 

تاپۆکردنیان.
به‌گشــتیش و به‌ وته‌ى به‌ڕێوبه‌رى تۆمــارى خانوبه‌ره‌ى گه‌رمیان، 

رێژه‌ى تاپۆ له‌ قه‌زاى كه‌لار %70ـه‌.

عەلی خورشید، سەرۆکی شارەوانی قەزای کفری دەڵێت: »قەزای 
کفــری لــە ١٥ گەڕەک پێکهاتوە، گەڕەکیشــمان هەیە تاپۆی نیە، 
چونکە کاتی خۆی بە بڕیاری UNدروســت کراوە، وەک ماســتەر 
پلان هەیەتی لەگەڵ نەخشەدا، بەڵام کێشەی موڵکداری تێدایە«.
وتیشی: کاری لەســەر کراوە، بەڵام یەکلانەبوەتەوە، هاوکات ئەم 

یاســا نوێیەش کــە هەیە بــۆ تاپۆکردنی خانــوە زیادەڕەوییەکان 
نایانگرێتەوە و ساڵانە پارەئەدەن بە حکومەت کە ساڵی ٢٠ هەزار 

دینارە، ئەو گەڕەکەش گەڕەکی ئیمام محەمەدە.
به‌پێی ئاماره‌كانى شــاره‌وانیش، رێژه‌ى تاپۆكردن له‌ قه‌زاى كفرى 

له‌ %80ـه‌.

ئەرسەلان ئەحمەد، سەرۆکی شارەوانی ناحیەی رزگاری باس لەوە 
دەکات: »ناحیــەی رزگاری لە ١٥ گەڕەک پێکهاتوە لە ئێســتادا، 
وە ٢ گەڕەکــی نوێشــمان هەیە کــە لە قۆناغــی کاردان ئەوانیش 
نۆژەن ستی و پرۆژەی قەڵای شێروانەیە کە زیاتر لە ١١٠٠ یەکەیە، 
بەکۆی گشــتی ٥ هەزار ماڵ تاپۆی هەیە، چونکە بەشــێکی زۆری 
تۆماری خانوبەرە کاتی خۆی سوتاوە و لەناوچوە، تاوەکو ئێستا 

ئەو کێشەیە بەردەوامی هەیە ا چارەسەر نەکراوە«.

دەشــڵێت: بەپێی یاســای ژمــارە ٧ی ســاڵی ٢٠٢١ داتوانین لەم 
یاســایەدا جێگەی بکەینەوە، بەڵام تۆمــاری خانوبەرەی گەرمیان 
دەڵێــت ناتوانیــن ئــەوە بکەین، لەبەر ئــەوەی ناحیــەی رزگاری 
مەجموعــەی ئۆردگایە، بۆیەوە تاوەکو ئێســتا بەم یاســا کارمان 

نەکردوە.
رێژه‌ى تاپۆكردن له‌ ناحیه‌ى رزگارى نزیكه‌ى له‌ %43ـه.‌

 

رێژه‌ى تاپۆكردنی ناحیه‌ى سه‌رقه‌ڵا 50%ـه‌.به‌وتــه‌ى  به‌ڕێوبــه‌رى تێبینه‌رایه‌تــى تۆمارى خانوبــه‌ره‌ى كفری، 

»باوەنــور لە ٥ گــەڕەک پێکهاتــوە، هیچ یەکێک لــەو گەڕەکانە 
تاپۆی نیە«، وەحید یوسف وای وت.

دەشــڵێت: لەگەل ئەوەشــدا کۆمەڵێک ماڵمان هەیە لە دو شوێنی 
جیــاواز کە گەڕەکێک پێک دەهێنــن، ئەویش نزیکەی ٣٠٠ پارچە 

زەوییە و قەرەبوی هەندێک زەوی کشتوکاڵیە، بەڵام تاوەکو ئێستا 
سەنەدی تاپۆی پێنەدراوە.

به‌پێی داتاكانى شــاره‌وانى، رێژه‌ى تاپۆكردن له‌ ناحیه‌ى باوه‌نور 
%1ـه‌.

شاره‌وانی نییه‌ و تاپۆی نیه‌.

هــه‌ردو ناحیــه‌ى )قۆره‌تــو و میدان( كه‌ بــه‌ ناحیه‌كانى ئه‌وبه‌رى 
سیروان ناسراون، له‌گه‌ڵ ناحیه‌كانى )كۆكس و نه‌وجول( ئه‌گه‌رچی 
لــه‌ روى ئیدارییه‌وه‌ ســه‌ر بــه‌ ئیداره‌ى گه‌رمیانــن، به‌ڵام ناوچه‌ى 

كێشه‌ له‌ســه‌رن و تۆماریان له‌ به‌ڕێوبه‌رایه‌تى تۆمارى خانوبه‌ره‌ى 
گه‌رمیــان دا نییــه‌، بۆیه‌ هیــچ ئامارێكى ئه‌و ناحیانه‌مان ده‌ســت 

نه‌كه‌وت.

1. كه‌لار:

2. كفری

3. ناحیه‌ى رزگاری/ كه‌لار

4. ناحیه‌ى باوه‌نور/ كه‌لار

٧. سەرقەڵا/ كفری:

٨. ناحیه‌ى ئاوه‌سپی/ كفری:

٩. ناحیه‌كانى كێشه‌ له‌سه‌ر

رێژه‌ى تاپۆكردن له‌ ناحیه‌ى شێخ ته‌ویل له‌ %0ـه‌.
6. شێخ ته‌ویل/ كه‌لار:

فۆتۆ: راگەیاندنی شارەوانی کەلار

به‌شــێكى زۆرى ئه‌و هاوڵاتیانــه‌ى كه‌ به‌ زیــاده‌ڕوى خانوه‌كانیان 
دروســت كردوه‌ تاوه‌كو ئێستا كارى تاپۆكردنیان بۆ راى نه‌كراوه‌، 
هاوڵاتیه‌كیــش ده‌ڵێــت: حكومــه‌ت و شــاره‌وانى هیــچ رێكارێكى 

نه‌گرتوه‌به‌ر بۆ ئه‌م مه‌به‌سته‌.
ئاســۆ ئەحمــەد، هاوڵاتــی لــە گەڕەکــی ماڵــە زیادەڕەوییەکانی 
فه‌رمانبــه‌ران لــە قــەزای کەلار، بــاس لــەوە دەکات: »حکومەت 
و شــارەوانی ســەریان لــێ شــێواندوین، چونکــە هیــچ رێکارێک 
نەگیراوەتەبــەر بــۆ تاپۆکردنــی خانوەکانمــان، لەبــەر ئــەوەی 
گەڕەکەکــەی ئێمــە بــە زیــادەڕەوی دروســت کراوە، شــارەوانی 
نەئەوەتــا دەرمــان بکا  نە ئەوەتا بۆمان تاپۆ بــکا، لەم نێوەندە 

ماوینەتەوە«.
وتیشــی: ماوەیەک بەر لە ئێســتا شــارەوانی ســەردانی کردین و 
سەرژمێری شوێنەکەی کرد ئەویش تا نیوە بو و وەستا، ناشزانین 
هۆکارەکــەی چی بــو، هەر دوابەدوای ئــەوەش کۆمپانیایەک هات 
پێی وتین بۆ هەر ماڵێك ٥ دەفتەر دۆلارتان دەدەینێ و شوێنەکە 
چۆڵ بکەن، ئەمەش خۆیــان هاتبون حکومەت نەیناردبون، بەڵام 

ئەو هاوڵاتیانەی لێرە نیشتەجێبون رازی نەبون بە داواکە.
ئــەم گەڕەکــە لە ٤٠٠ مــاڵ پێک هاتون، وەک خۆیــان دەڵێن ئەم 
گەڕەکــەی ئەوان تاپــۆ ناکرێت لەلایەن حکومەتەوە، لەبەر ئەوەی 
زەویەکــەی یەکێکە لە زەویە باشــەکانی شــار، بۆیــە نازانین چی 

بکەین، حکومەتیش خەمساردە لەسەر ئەم بابەتە.
ئەرکان ئیبراهیم، هاوڵاتی لە قەزای کفری دەڵێت: »سەبارەت بە 
تاپۆکردنــی خانوبــەرە لەلایەن تاپۆوە هیــچ گرفتێک نیە، ئەوەی 
گرفتــە شــارەوانیە کە هیچ ئاســانکارییەک ناکات بــۆ هاوڵاتیان، 
زۆر ئاســتەنگ دروســت دەکەن بەتایبەت لە روی مۆڵەتی بیناوە، 

هۆکارەکەشی شەخسە«.
دەشــڵێت: خــۆم خانــو دروســت دەکەم بــۆ هاوڵاتیــان بۆ هەر 
خانویــەک ١ ملیــۆن  و ٨٠٠ هــەزار دینــار دەدەم بە شــارەوانی، 

کەچی ئاسانکاری بۆ هاوڵاتی ناکەن.
»ئــەوەی زانیاریمــان هەیە لە بارەی تاپۆ هەتاوەکو ئێســتا یەک 
زەوی یان یەک خانو لەم شارە تاپۆ نەکراوە، ئەو دەنگۆیەش کە 
گوایە تاپۆ بۆ ناحیەی باوەنور دەرچوە و ئیشــی لەســەر دەکرێت 
تا ئێســتا نەبــوە بە ئەمری واقع، بۆیە زۆر بــەی گرفتەکانی ئەم 
ناحیەیــەش هۆکارەکەی نەبونی تاپۆیــە«, ئارام جەبار، هاوڵاتی 

لە ناحیەی باوەنور واى وت.
دەشــڵێت: مــن خۆم یەکێکم لــەو هاوڵاتیانە کــە زەویەکم کڕیوە 
رێگــە پێدانمــان بــۆ ناکرێت بیکەین بــە خانــو، لەکاتێکدا هەمو 
مەرجێکی بینای تیایەو لە نەخشەی بنەڕەتی شارەوانی بە شوێنی 

نیشتەجێبون هاتوە.
لەبەرامبەردا، وەحید یوسف، سەرۆکی شارەوانی ناحیەی باوەنور 
هێمــای بۆ ئەوەکرد: »هەندێک هاوڵاتی بازرگانی دەکەن بەســەر 
زەوی حکومەتــەوە، بــە جۆرێک خەڵکی وا هەیە ١٠٠٠ مەتر زەوی 
هەیە بەپێی یاسا نوێیەکەی تاپۆ کردن تەنها دەتوانێت ٣٠٠ مەتر 
تاپــۆ بکات، ئەوەکەی کەی کە فرۆشــتویەتیەوە ناتوانێت تاپۆی 

بکات، چونکە سودمەند بوە«.
دەشــڵێت: لە ناحیەکە ٣ کەیسی لەو شێوەیەمان هەیە کە زەوی 
وایان کڕیوەتەوە و ناشــتوانن بیکەن بە خانو، شارەوانی ناتوانێت 
مۆڵەتیــان پێبــدات، تەنانەت پێــم وتون کە بــڕۆن و پارەکانیان 

وەربگرنەوە، لەبەر ئەوە یاسا رێگەیان نادات.

1. هاوڵاتیان: حكومه‌ت سه‌ریان لێشێواندوین

به‌شى دوه‌م: كێشه‌كانى هاوڵاتیان له‌ پرۆسه‌ى تۆمارى خانوبه‌ره‌دا

شوێنی هەڵگرتنی دۆسیەکانی بەڕێوبەرایەتی تۆماری خانوبەرەی گەرمیان

هاوڵاتیــه‌ك جه‌خت له‌وه‌ده‌كاته‌وه‌ له‌به‌رامبــه‌ر رایكردنى مامه‌ڵه‌ى 
هاوڵاتیــان له‌ نێو شــاره‌وانى قه‌زاى كفرى به‌رتیــل وه‌رده‌گیرێت، 

سه‌رۆكى شاره‌وانى قه‌زاكه‌ش ئه‌وه‌ ره‌ت ده‌كاته‌وه‌.
ئــەرکان ئیبراهیــم، هاوڵاتی لە قەزای کفری وتــی: »لە بەرامبەر 
رایکردنــی مامەڵەکانم چەندین جار پێیــان وتوم ٢٠٠ هەزار دینار 
بدە بێ کێشە بۆت تەواو دەکەن، وتومە نایکەم و بەرتیل نادەم«.
لە بەرامبەردا، عەلی خورشــید، ســەرۆکی شارەوانی قەزای کفری 

وتی: »چەند ســاڵ لە شــارەوانی قەزاکە فەرمانبەر بوم ئێستاش 
سەرۆکی شارەوانیم، شتی وام نەبینیوە، بەڵام رەنگە ئەندازیارێک 
لەبەرامبەر دروســتکردنی نەخشــەیەک هەقی خــۆی وەرگرتبێت، 

ئەگەرنا وەک به‌رتیل وەرگرتن شتی وام نەبینیوە«.
جەختی لەوەشــکردەوە: هەر هاوڵاتیەک بەڵگەیەکی لەو شــێوەی 
لایە بابیهێنێت، بۆ ئەوەی کاری لەســەر بکەین، لەگەڵ ئەوەشــدا 

سەرۆکی شارەوانی پێشتریش نەماوە تاوەکو ترسێک هەبێت.

3. وه‌رگرتنى به‌رتیل

»لە قەزای کفری کار بە یاسای زیادەڕەوی ناکرێت، هۆکارەکەشی 
ئەوەیە ئەو ١٠٠٠ یەکەیەی کە دروست ئەکرێت لە قەزاکە هاوڵاتیان 
وەری بگــرن، لــە ئەمەش گرانــە هەر یەکەیــەک ٦ دەفتەر دۆلار 
ئەکەوێت، لە کاتێکدا خانویەکی ١٢٥ مەتری بە کامل مواسەفاتەوە 
بە ٣ دەفتەر دەکریت لە ســەنتەری شــاردا«، ئــەرکان ئیبراهیم، 

هاوڵاتی لە قەزای کفری وا دەڵێت.
جەختــی لەوەشــکردەوە: بەپێی یاســاکەش بــۆ وەرگرتنی پارە 
لــە روی تەخمیناتەوە کێشــەیەک نیە و گونجاوە، بەپێی شــوێن 
ئەگۆڕێــت، بۆ نمونە خانویەکی ٢٤٠ مەتری لە باشــترین گەڕەکی 
شار بە ٣ دەفتەر و ٢٥ وەرەقەیە، تەخمینی ئەکەن بە ٢ دەفتەر 
دۆلار، واتــە ئێســتا لە %٣٠ وەرئەگیرێت، بــۆ نمونە ئەگەر بە ١٠ 

ملیۆن تەخمین بکرێت ئەوە ٣٠٠ هەزار وەرئەگیرێت.
هاوکات، ئاسۆ ئەحمەد، هاوڵاتی لە گەڕەکی ماڵە زیادەڕەوییەکانی 
فه‌رمانبــه‌ران لــە قەزای کەلار باس لەوە دەکات: »یاســای ژمارە 
٣ـــی ســاڵی ٢٠١٩ هەبو وەکپێویست کاری لەســەر نەکرا، ئێستا 
هەموار کراوەتەوە بە یاســای ژمارە ٧ـــی ساڵی ٢٠٢١ کە دەبێت 
ئەم خانوانە تاپۆ بکرێت، کەچی تاوەکو ئێستا نەکراوە، ئەگەرچی 
کار لەســەر گەڕەکی کوڵەجۆیەکان کراوە و بەشــێکی تاپۆ کراوە، 

بەڵام بۆ ئێمە هیچمان پێ ناڵێن«.
لە بەرامبەردا، ئەکرەم ســاڵەح، ســەرۆکی شارەوانی قەزای کەلار 
وتــی: ئێمە بەشــێک شــوێنمان هەیە لە کەلار کە بــە زیادەڕەوی 
دروســت کــراون، بــەڵام گــەڕەک نیــن، ئەوانیش لە پشــتەوەی 
بەڕێوبەراتی پۆلیســی گەرمیان نزیکــەی ٤٠ ماڵمان هەیە، لەگەڵ 
لیواڕەشەکە کە نزیکەی ١٥٠ ماڵن، هاوکات پشتەوەی شارەوانیمان 
کە ٢٥٠ ماڵن وە کۆمەڵێک ماڵی دیکەشــمان هەیە لەسەر روباری 

سیروان.
باســی لەوەشــکرد: ئەمانە تۆمار ناکرێن دەبێت قەرەبو بکرێنەوە 
کە بەپێی یاســا زەوییەکی ٢٠٠ مەتریە، یەکێک لە شــوێنانە لیوا 
ڕەشــەکەیە که‌ نوســراوەکەیان لە ئەنجومەنی وەزیرانە و رێکاری 
باشی بڕیوە، ئەوەکانی دیکەش سەرژمێریمان کردوە و قەرەبویان 

دەکەینەوە.

بەپێچەوانــەوە، هاوژیــن مەهــدی، هاوڵاتی لــە گەڕەکی حەمرینی 
قــەزای کــەلار، دەڵێت: »ئێمە ٢٤ ســاڵە لێرەیــن و گەڕەکەکەی 
ئێمە لە ئێستادا تاپۆی بۆ دەرچوە بەپێی یاسای نوێی حکومەت، 
لە ئێســتادا نەخشــەی بۆ دروســت کراوە بەپێی ئەو نەخشەیەش 
دەتوانیــت دەســتکاری خانوەکەمــان بکەیــن، ئەگەرچی هەندێک 
مــاڵ بەر نەخشــەکە دەکەوێــت و لادەبرێت، چونکــە کاتی خۆی 
بــە زیادەڕەوی دروســت کــراوە، باس لــەوەش دەکرێــت قەرەبو 

دەکرێینەوە«.
وەحید یوســف، ســەرۆکی شــارەوانی ناحیەی باوەنــور، دەڵێت: 
»کار بە یاساکە دەکرێت، ئەوەی گرفتە هاوڵاتی بەدەمەوە نایەت، 
چونکە بۆ هەر تاپۆکردنێک مەبلەغێک پارە وەردەگیرێت کە لە ٥ 
هەزارەوە دەســت پێدەکات بۆ ٨ هەزار دینار بۆ هەر مەترێک، بۆ 
نمونــە لە خانویەکی ٢٠٠ مەتــری ١ ملیۆن پارەی لێوەردەگیرێت، 
هاوڵاتیش ئەڵێ من خانوی خۆمە بۆ پارەبدەم و تاپۆی بکەم، لە 

کاتێکدا تاپۆکردنی زۆر سودی هەیە«.
له‌ به‌رامبه‌ردا، رزگار محەمەد، ئەندامی لیژنەی شــارەوانیەکان لە 
پەرلەمانی کوردســتان باس لەوەدەکات: »ئەم یاســایە کە ئێستا 
یەکەی نیشــتەجێبونی پێ تاپۆ دەکرێت سەرەتا بە یاسای ژمارە 
٣ـی ساڵی ٢٠١٩ دەکرا دواتر دو جار هەموار کرایەوە یەکێکیکان 
بەشێک لە مادەکان بو دواتر یاساکە، کە بو بەیاسای ژمارە ٧ـی 

ساڵی ٢٠٢١ کە ئێستا بەردەستە و کاری پێدەکرێت«.
وتیشــی: یاســاکەش کە هەمــوار کــرا زۆربــەی پەرلەمانتارەکان 
کۆکبوین لەسەر ئەوەی کە زۆرتری هاوڵاتی سودمەندبن لە یاساکە، 
بە جۆرێک سەرەتا یاساکە بە مەتر پارەی لە هاوڵاتیان وەردەگرت 
جیاوازی نەکردبو، بەڵام ئێســتا بوە بە رێژە و خەمڵاندن، بۆ هەر 
خانویەک کە تاپۆ بکریت لە %٥ پارە وەردەگیرێت، ئەگەر خانوەکە 

هی خۆی بێت و دابێتی بە کرێ %١٠ پارەی لێ وەردەگیرێت.
جەختی وەشــکردەوە: واتە ئەگەر زەوییــەک بای ١ دەفتەر دۆلار 

بێت ئەوە تەنها ٥٠٠ $ی لێوەردەگیرێت.

2. كارنه‌كردن به‌ یاساى تۆماركردنى خانوى زیاده‌ڕه‌و

کار بە یاساکە دەکرێت، ئەوەی گرفتە هاوڵاتی بەدەمەوە نایەت، 
چونکە ئەڵێ من خانوی خۆمە بۆ پارەبدەم و تاپۆی بکەم

«

»

به‌ڕێوبه‌رایه‌تــى تۆمــارى خانوبــه‌ره‌ى گه‌رمیــان پێكهاتــوه‌ لــه‌ 
به‌ڕێوبه‌رایه‌تیــه‌ك و تێبینه‌راتیــه‌ك له‌ قه‌زارى كفــری، هۆبه‌كانى 
به‌ڕێوبه‌رایه‌تى تۆمارى خانوبه‌ره‌ى گه‌رمیان پێكهاتوه‌ له:‌ )هۆبه‌ى 
كارگێــڕى و خۆیه‌تــى، هۆبــه‌ى ژمێریــارى، و هۆبــه‌ى وردبینــى 
ژمێریــارى، هۆبــه‌ى هونه‌ری، هۆبه‌ى تۆماركــردن، هۆبه‌ى تۆماره‌ 
هه‌میشه‌ییه‌كان و هۆبه‌ى دۆسیه‌كان(، هاوكات هه‌مان هه‌یكه‌لیه‌ له‌ 
تێبینه‌رایه‌تــى قه‌زاى كفرى بونــى هه‌یه‌، جگه‌ له‌ هۆبه‌ى وردبینى 

و ژمێریارى.
به‌ڕێوبه‌رایه‌تى تۆمارى خانوبه‌ره‌ له‌ گه‌رمیان سه‌ره‌تا تێبینه‌رایه‌تى 
بوه‌ له‌ قه‌زاى كه‌لار و له‌ ساڵى 2000 كه‌ كاره‌كان هه‌موى ده‌رۆشته‌وه‌ 
پارێزگاى ســلێمانى، دواتر له‌ ســاڵى 2013  بو به‌ به‌ڕێوبه‌رایه‌تى 

تۆمارى خانوبه‌ره‌ى گه‌رمیان.
ئــه‌م به‌ڕێوبه‌رایه‌تیــه‌ كارى تاپۆكردنــى هه‌مو ناوچــه‌كان ئه‌نجام 

ده‌دات، كه‌ به‌ وته‌ى به‌ڕێوبه‌ره‌كه‌ى كارێكى قورس و ئاڵۆزه‌.

1. هه‌یكه‌لیه‌تى به‌ڕێوبه‌رایه‌تى تۆمارى خانوبه‌ره‌ى گه‌رمیان

»لــە قەزای کفری له‌لایه‌ن شــاره‌وانیه‌وه‌ رێگە به‌ دروســتكردنى 
خانوی ١٠٠ مەتری نادرێت، تاپۆشی ناکەن ئەگەرچی لە گەڕەکە 
کۆنەکانی قەزاکەش بێت، لە کاتێکدا ئەنجومەنی شارەوانی چەند 
بڕیارێکی لایە و تاپۆش ئاراســتەی شــاره‌وانی کفری کردوە لە ١ 
مەترەوە بۆ ١٠٠٠ مەتر دەکەین بە تاپۆ، کەچی شارەوانی نایکات 
دەڵێت لە ســەرەوە نوســراومان بۆ هاتوە، بۆ ئەم مەبەســتەش 
فەرمانەکــەم لایــە«. ئەرکان ئیبراهیــم، هاوڵاتی لە قەزای کفری 

واى وت.
لە بەرامبەردا، عەلی خورشــید، سەرۆکی شارەوانی قەزای کفری 
باس لەوە دەکات: »خانوی ١٠٠ مەتری مۆڵەتی بینای پێنادرێت 
و تاپــۆش ناکرێــت، ئەمــەش بڕیارێکــی وەزارەتــی دادە کە لە 
کۆتایــی ســاڵی ٢٠١٧ دەری کــردوە، دەڵێت نابێــت زەوی ٢٠٠ 
مەتــری دابــەش بکرێت بۆ ١٠٠ مەتری، بەبێ ئــەوە ئاماژە بەوە 
بکات ئەنجومەنێکی دادوەری یاخود لیژنەیەکی تایبەت بەو بوارە 

پێکبهێنرێت«.
جەختی لەوەشــکردەوە: زۆر هەوڵماندا کە ئەم یاسایە لە قەزاکە 

جێبەجێ نەکرێت، بەڵام سودی نەبو.
هاوكات، ســه‌رۆكى شــاره‌وانى كه‌لاریش جه‌خت له‌وه‌ ده‌كاته‌وه‌، 
كــه‌ خانوى 100 مه‌تــرى له‌ قه‌زاكه‌ مۆڵه‌تى بینــاى پێنادرێت به‌ 
بڕیارێكى وه‌زاره‌تى شــاره‌وانى هاتوه‌، كــه‌ زه‌ویه‌كى 200 مه‌ترى 
بكرێــت به‌ 100 مه‌ترى، به‌ڵام ئه‌و مۆڵه‌تانه‌ى كه‌ دراوه‌ پێش ئه‌و 
بڕیــاره‌ گرفتێك نیه‌ ده‌توانن خانوه‌كانیان بكه‌ن، به‌ڵام نوێ بێت 

رێگه‌ نادرێت.
ئه‌ندامێكــى په‌رله‌مانــى كوردســتان جه‌خــت لــه‌وه‌ ده‌كاتــه‌وه‌ 

تاپۆنه‌كردنى خانوى 100 مه‌ترى بڕیاره‌ نه‌ك یاسا.
رزگار محەمــەد، ئەندامــی لیژنەی شــارەوانیەکان لــە پەرلەمانی 
کوردســتان باس لــەوەدەکات: زەوی ١٠٠مەتری کە تاپۆ ناکرێت 
یاخــود ئیجازە بینای پێنادرێت ئەمە یاســا نیــە، بەڵکو بڕیارە، 
بۆ ئەو مەبەســتەش لەگەڵ وەزارەتی شارەوانی کۆبوینەتەوە کە 
نابێــت بەو شــێوەیە بێت، لە وەڵامدا پێــی راگەیاندین گەڕەکێک 
کە دروســت دەبێــت ئەگەر ٢٠ مــاڵ بێت خزمەتگــوزاری بۆ ٢٠ 
مــاڵ دەبرێــت نەک ٤٠ مــاڵ، بۆیە ئەو بڕیــارە دەرکراوە و کاری 

پێدەکرێت.
ئه‌كــره‌م ره‌زا، به‌ڕێوبه‌رى تۆمــارى خانوبه‌ره‌ى گه‌رمیان ده‌ڵێت: 
»هیــچ گرفتێك نیــه‌ له‌لاى ئێمه‌ له‌ 1 مه‌تــره‌وه‌ تاوه‌كو هه‌زاران 
مه‌تــر تاپۆ ده‌كه‌ین، ئه‌وه‌ى گرفته‌ له‌لاى شــاره‌وانیه‌ كه‌ مۆڵه‌تى 

بینا نادات«.
هــاوكات، کاروان جەمــال خورشــید، بەڕێوبــەری تێبینەرایەتی 
تۆمارکردنــی خانوبەرەی قەزای کفری دەڵێــت: »ئێمە گرفتمان 
نیــە لــە تاپۆکردنــی خانوی ١٠٠ مەتــری، بەلکو لــە ١ مەترەوە 
تاوەکو ١٠٠ مەتر ئێمە تاپۆ دەکەین بەپێی یاسا و رێنماییەکان«.
وتیشــی: بەپێنەدانی مۆڵەتی بینا بە خانوی ١٠٠ مەتری یەکێک 
لە هۆکارەکان کە قەزاکە چۆڵ کرا، چونکە خەڵک لەتوانایدا نیە 

خانویەکی ٢٠٠ مەتری بکات بە بینا. 

4. كێشه‌ى تاپۆنه‌كردنى خانوى 100 مه‌ترى

به‌شى سێیه‌م: گرفته‌كانى به‌ڕێوبه‌رایه‌تى تۆمارى خانوبه‌ره‌ى گه‌رمیان

رێژه‌یه‌كــى زۆرى به‌ڕێوبه‌رایه‌تیــه‌كان بینایــان نیــه‌ و كۆمه‌ڵێــك 
به‌ڕێوبه‌رایه‌تــى له‌ نێو بینایه‌كــدا كۆكراونه‌ته‌وه‌، ئه‌مه‌ش بارگرانى 
بۆ دروستكردون، یه‌كێك له‌و به‌ڕێوبه‌رایه‌تیانه‌ تۆمارى خانوبه‌ره‌ى 

گه‌رمیانه‌.
ئه‌كــره‌م ره‌زا، به‌ڕێوبه‌رى تۆمارى خانوبه‌ره‌ى گه‌رمیان باس له‌وه‌ 
ده‌كات: »بیناكه‌مــان خراپتریــن بینایــه‌ و لــه‌ نــاو قایمقامیه‌تى 
قه‌زاكه‌دایــن، تاوه‌كو ئێســتا 3 جار ئاگرى تێچــوه‌، كوالێتیه‌كه‌ى 
زۆر خراپــه‌ و به‌ كه‌ڵكــى به‌ڕێوبه‌رایه‌تى تۆمارى خانوبه‌ره‌ نایه‌ت، 
چونكه‌ له‌ ئه‌گه‌رى گرفتێكى كاره‌با هه‌مو شــتێك له‌ ناوده‌چێت و 

سفر ده‌بێته‌وه‌«.
ســه‌باره‌ت بــه‌ دروســتكردنى بینــا بۆیــان، به‌ڕێوبــه‌رى تۆمارى 

خانوبــه‌ره‌ى گه‌رمیــان ده‌ڵێــت: زه‌ویمــان بــۆ ته‌رخــان كــراوه‌ 
به‌مه‌به‌ستى دروستكردنى بینا، به‌ڵام له‌ ساڵى 2014ـــه‌وه‌ تاوه‌كو 
ئێســتا راگیراوه‌ به‌هۆى قه‌یرانى داراییه‌وه‌، تاوه‌كو ئێستاش چه‌ند 
جارێك هه‌وڵمانداوه‌ بۆ به‌گه‌ڕخستنه‌وه‌ى، به‌ڵام ئه‌نجامى نه‌بوه‌.

»گرفتــی بینامــان نیە، چونکە لە نێــو قایمقامیەتی قەزاکەداین، 
ئەگەرچــی زەویشــمان بــۆ دابینکراوە، بــەڵام بەهــۆی قەیرانەوە 
تاوەکو ئێستا بۆمان دروست نەکراوە«، کاروان جەمال خورشید، 
بەڕێوبــەری تێبینەرایەتی تۆمارکردنی خانوبەرەی قەزای کفری وا 

دەڵێت.
جەختی له‌وەشکردەوە: چاوەڕوانی ئەوەش نین بۆمان بکەن.

2. گرفتى بینا

كه‌مــى فه‌رمانبــه‌ر لــه‌ نێــو فه‌رمانگــه‌ حكومیــه‌كان یه‌كێكــه‌ 
لــه‌و كێشــانه‌ى روبه‌ڕویان بوه‌تــه‌وه‌، به‌جۆرێــك فه‌رمانبه‌رێك 
كــه‌ خانه‌نشــین ده‌بێــت، فه‌رمانبه‌رى لــه‌ جێگــه‌دا دانانرێت، 
ئه‌مه‌ش كێشــه‌ى بۆ فه‌رمانگه‌كان دروســت كردوه‌، یه‌كێك له‌و 

به‌ڕێوبه‌رایه‌تیانــه‌ش تۆمارى خانوبه‌ره‌ى گه‌رمیانه‌.
گه‌رمیــان  خانوبــه‌ره‌ى  تۆمــارى  به‌ڕێوبــه‌رى  ره‌زا،  ئه‌كــره‌م 
هێمــاى بۆئه‌وه‌كــرد: »گرفتــى كه‌مــى فه‌رمانبــه‌ر یه‌كێكه‌ له‌و 
كێشــانه‌ى روبه‌رومــان بوه‌ته‌وه‌، بــه‌ جۆرێــك بارگرانى زۆرى 
بۆدروســت كردوین، وه‌ك به‌ڕێوبه‌رایه‌تیمان به‌ كۆى گشتى 37 
فه‌رمانبه‌رمــان هه‌یه‌، له‌و رێژه‌یه‌ش 8 دانه‌یان ته‌نســیب كراوه‌ 

بۆ كه‌ركوك، 2 دانه‌شــیان گرێبه‌ستن«.
جه‌ختى له‌وه‌شــكرده‌وه‌: پێویستم به‌ 35 فه‌رمانبه‌ره‌ و داواشم 

كــردوه‌، به‌ دابینكردنیشــیان زۆربه‌ى كێشــه‌كانمان چاره‌ســه‌ر 
ده‌بێت، هه‌موشیان پســپۆرییان هه‌یه‌ له‌ بواره‌كاندا.

هــاوكات، کاروان جەمال خورشــید، بەڕێوبــەری تێبینەرایەتی 
تۆمارکردنــی خانوبەرەی قەزای کفری دەڵێــت: »ئیمە گرفتی 
کەمــی فەرمانبەرمان هەیە بە جۆرێک ١٧ کەســین، لە بەشــی 
یاســاییەکەمان ١ فەرمانبەرمان هەیە ئەویش عەرەبە و کوردی 
نازانێــت، لەکاتێکدا پێویســتم بــە ١٠ فەرمانبەری دیکە هەیە، 
لەگەڵ ئەوەشــدا تەنها ٥ دانەیان شــەهادەی بەکالۆریۆســیان 

هەیە، هەمو ئەوەکانی دیکە بێ شــەهادەن«.
دەشــلێت: بەڵام ئــەو فەرمانبەرانەم کە شــەهادەیان نیە هیچ 
کێشــەیەکیان بۆ دروســت نەکردوم، چونکە ئەزمونیان هەیە.

3. گرفتــى كه‌مى فه‌رمانبه‌ر

به‌رپرســانى تۆمــارى خانوبــه‌رى گه‌رمیان هۆشــدارى ده‌ده‌ن له‌ 
له‌ناوچونــى ئه‌و فایلانــه‌ى كه‌ مامه‌ڵه‌ى هاوڵاتیانــن و تایبه‌تن به‌ 
تۆماره‌كانــى خانوبه‌ره‌، وه‌كخۆیان ده‌ڵێن له‌ بونى هه‌ر حاڵه‌تێكى 

ئاگركه‌وتنه‌وه‌ یان خۆپیشاندانێك هه‌موى له‌ ناوده‌چێت.
»مه‌ترسى له‌ناوچونى دۆسیه‌كانمان زۆر زۆره‌ به‌هه‌ر هۆكارێك بێت 
به‌تایبه‌ت خۆپیشــاندانه‌كان، هۆكاره‌كه‌شــى ئه‌وه‌یه‌ ئه‌و شوێنه‌ى 
بۆمــان ته‌رخــان كــردوه‌ گونجاو نیــه‌، به‌جۆرێك ته‌والێته‌كه‌شــى 
تێدایــه‌». ئه‌كره‌م ره‌زا، به‌ڕێوبــه‌رى تۆمارى خانوبه‌ره‌ى گه‌رمیان 

هێماى بۆئه‌وه‌كرد.
جه‌ختى له‌وه‌شــكرده‌وه‌: هه‌مو مه‌له‌فاتێكمان وێنه‌ى دوه‌مى سكان 

كراوه‌ و له‌ هه‌ولێره‌.
به‌پێچه‌وانه‌وه‌، کاروان جەمال خورشــید، بەڕێوبەری تێبینەرایەتی 
تۆمارکردنی خانوبەرەی قەزای کفری دەڵێت: »ئێمه‌ وه‌ك شوێنى 
هه‌ڵگرتى فایله‌كان گرفتێكى نیه‌ له‌ روى كوالێتیه‌وه‌، به‌ڵام گرفتێك 
ئه‌وه‌یه‌ له‌ بونى هه‌ر ئاگركه‌وتنه‌وه‌یه‌ك یان خۆپیشاندانێك هه‌موى 

له‌ ناوده‌چێت«.

٤. مه‌ترسى له‌ناوچه‌نى فایله‌كان

دیمەنێکی قەزای کفری



به‌رپرســانى تاپــۆى گه‌رمیان ره‌خنــه‌ ده‌گرن لــه‌وه‌ى كه‌ تاوه‌كو 
ئێســتا راهێنانى به‌رزكردنه‌وه‌ى توانــاى فه‌رمانبه‌ران نه‌كراوه‌ته‌وه‌ 
بــۆ ئــه‌وه‌ى بــه‌ زانیارى نوێ ئاشــنا بكرێن، بۆ ئه‌و مه‌به‌ســته‌ش 
ناچارن فه‌رمانبه‌ره‌كان بنێرنه‌ ده‌ره‌وه‌ى گه‌رمیان بۆ به‌ڕێوبه‌رایتى 
تاپۆكانــى پارێــزگاكان، چونكــه‌ وه‌كخۆیــان ده‌ڵێن ئــه‌وان كارى 

زیاتریان هه‌یه‌ و زانیارى له‌وانه‌وه‌ وه‌رده‌گرن.
ئه‌كــره‌م ره‌زا، به‌ڕێوبــه‌رى تۆمــارى خانوبــه‌ره‌ى گه‌رمیــان وتى: 
»راهێنــان بــۆ فه‌رمانبه‌ران نه‌كراوه‌ته‌وه‌ و نیــه‌، ئه‌گه‌ر بمانه‌وێت 

ئاســتى زانیــارى فه‌رمانبه‌رێــك زیاتــر بكه‌یــن ئــه‌وه‌ ده‌یاننێرمه‌ 
پارێزگاى ســلێمانى یاخود تاپۆكانى هه‌ولێر، چونكه‌ كارى ئه‌وان 

زیاتره‌ و زانیارییان زۆرتره‌، به‌ پراكتیكى شته‌كان ده‌بینن«.
هــاوكات، کاروان جەمــال خورشــید، بەڕێوبــەری تێبینەرایەتــی 
تۆمارکردنــی خانوبەرەی قەزای کفری باســی له‌وه‌كرد: »تاوه‌كو 
ئێســتا هیچ راهێنانێكــى تایبه‌ت نه‌كراوه‌ته‌وه‌ بــۆ به‌رزكردنه‌وه‌ى 
ئاســتى زانیارى فه‌رمانبــه‌ر، كه‌ زۆر گرنگه‌ هه‌بێــت به‌تایبه‌ت بۆ 

ئه‌وانه‌ له‌ تۆمار كارده‌كه‌ن یاخود له‌سه‌ر كۆمپیوته‌رن«.

5. ئەنجام نەدانی راهێنانى به‌هێزكردنى فه‌رمانبه‌ران

لــه‌ مامه‌ڵه‌كانى په‌یوه‌ســت به‌ تۆمــارى خانوبــه‌ره‌دا له‌گه‌رمیان، 
ئه‌وه‌ى زۆر بایه‌خى پێنه‌دراوه‌، سیســته‌مى داتابه‌یســه‌، به‌ڵكو به‌ 

رێكاره‌ كۆن و ته‌قلیدیه‌كان مامه‌ڵه‌كان به‌ڕێ ده‌كرێن.
ئه‌كــره‌م ره‌زا، به‌ڕێوبــه‌رى تۆمــارى خانوبــه‌ره‌ى گه‌رمیان هێماى 
بۆئه‌وه‌كرد: »سیسته‌مى كۆمپیوته‌ر كارى پێده‌كه‌ین بۆ راییكردنى 
هه‌ندێــك له‌ مامه‌ڵــه‌كان و هه‌ر هاوڵاتیه‌ك موڵكێك بكات به‌ ناوى 
خۆیــه‌وه‌ تۆمــارى ده‌كه‌ین، بــه‌ڵام كاركردن به‌ داتــا به‌یس وه‌ك 

پێویست نیه‌«.
وتیشى: بۆ ئه‌و مه‌به‌سته‌ش هه‌وڵمانداوه‌ له‌گه‌ڵ پارێزگاى سلێمانى 

له‌ داهاتو به‌جدى كار له‌سه‌ر ئه‌و بابه‌ته‌ بكه‌ین.
کاروان جەمــال خورشــید، بەڕێوبــەری تێبینەرایەتی تۆمارکردنی 
خانوبــەرەی قەزای کفری دەڵێت: »تەواوی مامەڵەکانی هاوڵاتیان 
بە دۆسیەیە و هیچی تۆماری کۆمپیوتەر نیە کە نزیکەی ٢٤ هەزار 
ژمارەیە، هۆکارەکەشــی ئەوەیــە ١ فەرمانبەری کۆمپیوتەرم هەیە 

ئەویش گرێبەستە«.
وتیشــی: دواوی دو فەرمانبــەری کۆمپیوتەرم کــردوە، كه‌ ئه‌گه‌ر 
بۆمــان دابین بكه‌ن تەنانەت لە ماوەی ٦ مانگدا دەتوانین هەموی 

بکەین بە ئەلیکترۆنی.

٦. به‌كارنه‌هێنانى سیسته‌مى داتابه‌یس وه‌ك پێویست

لێپرســراوى هۆبــه‌كان لــه‌ به‌ڕێوبه‌رایه‌تى تۆمــارى خانوبه‌ره‌ى 
گه‌رمیــان و تێبینه‌رایه‌تى قه‌زاى كفرى جه‌خت له‌وه‌ ده‌كه‌نه‌وه‌، 
رۆژانــه‌ فشــارێكى زۆریــان له‌ســه‌ره‌ بــۆ رایكردنــى مامه‌ڵه‌ى 
هاوڵاتیان، هۆكاره‌كه‌شى ده‌به‌ستنه‌وه‌ به‌ كه‌مى فه‌رمانبه‌ره‌وه‌.
ئــاراز عوســمان، لێپرســراوى هۆبه‌ى تۆمار لــه‌ به‌ڕێوبه‌رایه‌تى 
تۆمارى خانوبه‌ره‌ى گه‌رمیان باس له‌وه‌ ده‌كات: »وه‌ك تاپۆى 
گه‌رمیان فشــارێكى زۆرمان له‌ســه‌ره‌، وه‌ك هۆبــه‌ى تۆماریش 
كه‌ ســه‌ره‌كیترین هۆبه‌یــه‌ له‌ به‌ڕێوبه‌رایه‌تیه‌كه‌ فشــارێكى زۆر 
زۆرمــان له‌ســه‌ره‌، چونكــه‌ زۆرتریــن مامه‌ڵه‌ دێتــه‌ لاى ئێمه‌، 
له‌گه‌ڵ ئه‌وه‌شدا فه‌رمانبه‌رامان زۆر كه‌مه‌ كه‌ 4 كه‌سین، ئه‌گه‌ر 

8 بوینایــه‌ زۆر باش ده‌بو«.
هێماى بۆ ئه‌وه‌شــكرد: ئه‌م هۆبــه‌ى ئێمه‌ )ئیقرار( وه‌رده‌گرین 
كــه‌ كه‌ ئامــاده‌ى ده‌كه‌ین بۆ په‌نجه‌مــۆر و تاپۆكردن، ئه‌مه‌ش 
ئیشــى زۆر زۆره‌، له‌بــه‌ر ئــه‌وه‌ى ده‌بێــت له‌ چه‌نــد تۆمارێك 
»ســجل« تۆماربكرێــت، وه‌كــو تۆمــارى مامه‌ڵــه‌ و تۆمــارى 

هه‌میشــه‌یى و تۆمارى گشتى تاپۆى هه‌رێم.
ســه‌باره‌ت به‌وه‌ى كه‌ رۆژانه‌ تا چه‌ند مامه‌ڵه‌ى هاوڵاتیان رایى 
ده‌كــه‌ن و چه‌نــد ماوه‌ى پێویســته‌، لێپرســراوى ئــه‌و هۆبه‌یه‌ 
جه‌ختــى له‌وه‌كرده‌وه‌: »رۆژانه‌ 25 بــۆ 30 مامه‌ڵه‌ى هاوڵاتیان 
راى ده‌كه‌یــن، ته‌نهــا له‌ گه‌رمیــان رۆژانه‌ مامه‌ڵــه‌ى هاوڵاتیان 
راى ده‌كرێــت راســته‌وخۆ كه‌ بــه‌ ڕێژه‌ لــه‌ %90 ده‌بێت، ئه‌مه‌ 
لــه‌ ناوچه‌كانــى دیكه‌ى هه‌رێمــى كوردســتان كات داده‌نێن بۆ 

هاوڵاتیان بــه‌ 15 رۆژ تاوه‌كو )ئیقرار(ێكى بۆ ده‌كه‌ن«.
لــه‌ هه‌مانكاتــدا، ئه‌یاد عه‌دنان، فه‌رمانبــه‌ر له‌ هۆبه‌ى هونه‌رى 
لــه‌ تێبینه‌رایه‌تــى تۆمــارى خانوبه‌ره‌ى قه‌زاى كفــرى ده‌ڵێت: 
»ئێمــه‌ له‌ هۆبه‌یه‌ 2 فه‌رمانبه‌رین، رۆژانه‌ش لۆدمان له‌ســه‌ره‌، 
بــه‌ڵام به‌و رێژه‌ زۆره‌ نیه‌، چونكــه‌ قه‌زاكه‌ زۆر به‌رفراوان نیه‌، 

رۆژانه‌ 15 بــۆ 20 مامه‌ڵه‌ى هاوڵاتیان دێته‌ لامان«.
وتیشــى: له‌گه‌ڵ ئه‌وه‌شــدا رۆژانه‌ مامه‌ڵه‌ى وامــان بۆ دێت به‌ 
15 رۆژ ته‌واو نابێت، هه‌شــمانه‌ به‌ ســه‌عاتێك ته‌واو ده‌بێت.

٧. بونى فشــار له‌سه‌ر هۆبه‌كان

تەواوی مامەڵەکانی هاوڵاتیان بە دۆسیەیە و هیچی 
تۆماری کۆمپیوتەر نیە کە نزیکەی ٢٤ هەزار ژمارەیە

«

»

»کــەلار کۆمەڵێک گەڕەکی هەیە بە زیادەڕەوی دروســت کراوە و 
نەخشەیان نەبوە کە ژمارەیان ٥ گەڕەکە، ئەوانیش: کەلاری کۆن، 
ئازادی، حەمرین، گۆران و سیروانن، ئەمانە نەخشەی کەرتیان بۆ 
کراوە و پەســەندیش کراوە، تەنهــا کاری جیاکردنەوەیان ماوە بۆ 
ئەوەی بەش بەش بکرین«. ئەکرەم ســاڵەح، سەرۆکی شارەوانی 

قەزای کەلار واى وت.
دەشــڵێت: بــۆ نمونە کەلاری کــۆن کە ٢٩٠ دۆنمــە یەک تۆماری 
هەیــە، بۆیە لە ئێســتادا بەشــێکی کارەکانی تەواوبــوە، گەڕەکی 
ســیروانیش تەواو بوە، حەمرینیش لە کاردایە، کە بەپێی یاســای 

ژمارە ٧ـی ساڵی ٢٠٢١ تاپۆ دەکرێن.
هاوکات، وەحید یوســف، ســەرۆکی شــارەوانی ناحیــەی باوەنور 
دەڵێت: »ئێمە تەنها یەک گەڕەکمان نیزامیە و گرفتی نیە، هەمو 
گەڕەکەکانــی دیکــە بەهــۆی زیادەڕەوییەوە کێشــەی تێدایە، کە 
دەبێت روپێوی بکرێت، هاوکات گەڕەکەکان نەخشــەی بۆ دروست 

بکرێت«.
وتیشی: یەکێک لەو کێشانەی کە هەمانە ١ ئەندازیارم هەیە لەگەڵ 
١ روپێــو »مەســاح«، ئەمەش وایکــردوە کارەکان قورس بڕوات، 
داواشم کردوە بۆمان دابین بکەن، بەڵام تاوەکو ئێستا نەکراوە.

بەپێچەوانــەی ناحیە و قەزاکانــی دیکە، ناحیەی رزگاری گەڕەکی 
زیادەڕەوی تێدا نیە، وەک ئەرسەلان ئەحمەد، سەرۆکی شارەوانی 
ناحیەکە باسی لێوەدەکات: »رزگاری زیادەڕەوی تێدا نیە، چونکە 
کاتی خۆی لەسەر نەخشە دابەشکراوە، تەنانەت لە ساڵی ١٩٨٧بۆ 

١٩٩٠ لەو ماوەیەدا ١٣ هەزار پارچە زەوی دابەشکراوە«.

بەڕێوبەری نەخشەدانانی ئاوه‌دانى گەرمیان باس لەوەدەکات، قەزا 
و ناحیەکانی گەرمیان %٧٠ـــی نەخشــەیان هەیە، ئەوانەشــی کە 

نیانە لە هەوڵداین کە بۆیان دروست بکەین.
ســامان مەحمــود، بــاس لــەوە دەکات: »قەزای کەلار بەشــێکی 
زۆری گەڕەکەکانی نەخشــەی هەیە، تەنها ئەو جێگانە نەبێت کە 
بە زیادەڕەوی دروســت کراون، لە ئێستاشــدا ٣ گەڕەکی ئیفرازی 
نەخشەی تەواو بوە و کاری لەسەر دەکرێت، ئەوانیش گەڕەکەکانی 
ســیروان و حەمرین و کەلاری کۆنە، بە جۆرێک گەرەکی ســیروان 
تەواو بوە و ئەو دو گەڕەکەکەی دیکەش لە کاردان، بە تەواوبونی 
ئــەو دو گەڕەکــە زۆربــەی کێشــەکانمان تــەواو دەبێــت، چونکە 
رێککردنەوەی زۆری تیایە هاوکات قەرەبوکردنەوەی هاوڵاتیانیشی 

تیایە«.
وتیشــی: قەزای کفریش بەشــێکی زۆری کارەکانــی تەواوبوە، بۆ 
ناحیەکانیش بەهەمان شــێوە، بەجۆرێک ناحیەی شــێخ تەویل لە 
%٨٠ـــی کارەکانــی تەواو ببو بەهۆی قەیرانــی دارایی راگیرابو لە 
ئێســتادا دەستمان پێکردوەتەوە، ناحیەی باوەنوریش لە %٩٠ـــی 
کارەکانی تەواوبوە تەنها شــوێنێک نەبێت کە بەرزی تیایە ئەبێت 
ئەوە چاک بکەین، ناحیەی رزگاریش لە %٩٠ـی تەواو بوە، ساڵەح 
ئاغــاش لە %٩٠ـــی کارەکانی تەواو بوە، هــاوکات گردەگۆزینەش 
نەخشەی تەواو بوە، ناحیەی سەرقەڵاش قۆناغی باشی بڕیوە.

جەختی لەوەشــکردود: بەکۆی گشتی گەرمیان لە %٧٠ی ناحیە و 
قەزاکان نەخشەی هەیە، ئەو شوینانەشی کە نەخشەی کەرتین لە 

هەوڵداین بیکەین بە نەخشەی بنەڕەتی.

1. كێشه‌ى تاپۆكردن به‌هۆی نه‌بونى نه‌خشه‌ى بنه‌ڕه‌تى

به‌شى چواره‌م: كێشه‌ ته‌كنیكیه‌كانى پرۆسه‌ى تاپۆ له‌ گه‌رمیان

وەحیــد یوســف، ســەرۆکی شــارەوانی ناحیــەی باوەنور باس 
لــەوەدەکات: »ناحیەکــە بە کۆی گشــتی نەخشــەی بنەڕەتی 
نیــە، ئەوەی هەیــە کەرتیە، نەخشــەکەش بەڕێوبــەری ناحیە 
پەسەندی کردوە، بەڵام وەزارەت پەسەندی نەکردوە، ئێستاش 
داوامان لە وەزارەت کردوە و دەرخســتەیەکمان ئامادە کردوە، 
چاوەڕوانیــن ئامێرێکــی درۆنمــان بــۆ دابین بکــەن بۆ ئەوەی 
ســەرلەنوێ ئەپدەیتی نەخشەکە بکەینەوە و نەخشەیەکی نوێ 

بکەین«. دروست 
جەختی لەوەشــکردەوە: دوابەدوای پەســەندکرنی نەخشــەکە 

دەست بە تاپۆکردن دەکەین.
هاوکات، بــەرزان کەریم، بەڕێوبەری شــارەوانیەکانی گەرمیان 
دەڵێــت: ناحیەكانــی گەرمیــان و بەشــێک لە شــارەوانیەکان 
خەریکــی  ئێســتادا  لــە  نەخشــەدا،  لەگــەڵ  نیــە  تاپۆیــان 
ئامادەکردنی نەخشــەن، بەتایبەت کێشــەمان لە ساڵەح ئاغایە 
کــە زەویەکانیان دەکەوێتە مــادەی ١٤٠ەوە ناتوانین مامەڵەی 
تاپۆیــان بۆ بکەین، هاوکات گردەگۆزینەش راســتە »ســورەت 
قەیــدی« هەیــە و زەوییەکانیان تاپۆی هەیە، بــەڵام ئیفرازی 

نیە.
ئەگەرچــی لــە ئێســتادا یاســای تایبەت بــە تاپۆکــردن هەیە 
و ئەوانەشــی کــە زیادەڕەویان کــردوە دەتوانــن خانوەکانیان 
تاپۆ بکەن، بۆ ئەم مەبەســتە هاوڵاتیــان تا چەند داواکارییان 
پێشــکەش کردوە، بەڕێوبەری شارەوانیەکانی گەرمیان، هێمای 
بــۆ ئەوەکــرد: »هاوڵاتیان وەک پێویســت بەدەمــەوە نایەن و 
مامەڵەکانیــان دەســتپێبکەن، لــە رێگەی لیژنــەی لاوەکی کە 
لەســەر ئاســتی شــارەوانیەکان پێکهێنراوە، دواتر ئاراســتەی 

دەکرێت«. باڵا  لیژنەی 
جەختــی له‌وەشــکردوە: پێویســتە ناحیــەکان هەموی روپێوی 
»مســحی« بــۆ بکرێــت، ئەمەش نەبونی ســتاف کێشــەی بۆ 
دروســت کردویــن، بۆیە لــە ئێســتادا داوامان کــردوە ئامێری 
درۆنمــان بــۆ دابین بکــەن کە دەرخســتەی شــارەوانیەکانمان 
ئاراســتەی وەزارەت کــردوە، کــە بودجەمان بــۆ خەرج بکات، 
چونکــە بە کڕینی ئــەو ئامێرە بە یەک هەفتــە کارەکان تەواو 

دەبن.

2. نه‌بونى ئامێرى درۆن كێشــه‌ى بۆ شــاره‌وانیه‌كان دروست كردوه‌

به‌ڕێوبــه‌رى وه‌به‌رهێنانــى گه‌رمیان باس لــه‌وه‌ ده‌كات، به‌پێى 
یاســا و رێنماییــه‌كان هــه‌ر پرۆژه‌یه‌كــى یه‌كه‌ى نیشــته‌جێبون 
تاپــۆ  وه‌رنه‌گیرێتــه‌وه‌  حكومه‌تــه‌وه‌  له‌لایــه‌ن   100% تاوه‌كــو 

ناكرێت، له‌ گه‌رمیان 2 پرۆژه‌ى له‌و شــێوه‌یه‌مان هه‌یه‌.
هونەر مەحمود، دەڵێت: »ئێمە ٢ پرۆژەمان لە روی بیناکاری 
و خانوەوە تەواو بوە لە قەزای کەلار، بەڵام خزمەتگوزاریەکانی 
تــەواو نەبــوە و لایەنە پەیوەندیدارەکان وەریــان نەگرتوەتەوە 
کــە تاوەکــو ئێســتا تاپۆنەکــراون، ئەوانیش هێلان ســتی کە 

٩٢٧یەکەیه‌ لەگەڵ تابلۆ ســتی کە ٩٠١ یەکەیه‌».
وتیشــی: لــە قــەزای کفریــش ١٣٢ یەکەمان هەیە بــە هەمان 
شــێوە تاپۆ نەکــراوە بەو هۆکارە، بۆیــە هەتاوەکو پرۆژەیەک 

%١٠٠تەواو نەبێت و لایەنــە پەیوەندیدارەکان وەری نەگرنەوە، 
تاپــۆ ناکرێت، ئەمە بەپێی یاســا و رێنماییەکانی وەبەرهێنانە.
جەختی له‌وەشــکردەوە:  بە هەمو پرۆژەکانی دیکەوە ٨ بۆ ٩ 
هــەزار یەکەی نیشــتەجێبونی دیکەمان هەیە وەک وەبەرهێنان 

هەمــوی لە قۆناغی کاردایە.
ســەبارەت بــەو پرۆژانەی کــە تاپۆیان بۆ کــراوە، بەڕێوبەری 
وه‌به‌رهێنانــی گەرمیــان باســی له‌وەکــرد: »لە ئێســتادا ٤٠٨ 
یەکەمــان هەیە لــە قۆناغی کۆتایی دایە و مامەڵەی تاپۆشــی 
بۆکراوە ئەویش نۆژەن ســتیە، هــاوکات ڤێلاکانی دریملاندیش 

کــە ١٠٠ ڤێلایە تاپۆ کراوە و هیچ کێشــەیەکی نیە.

3. كێشــه‌ى تاپۆی یه‌كه‌ نیشته‌جێبوه‌كان

به‌پێــى به‌دواداچونه‌كانى یه‌كه‌ى چاودێــرى حكومه‌تى خۆجێى 
گه‌رمیــان یاســایه‌كى نــوێ بــه‌ركاره‌ بــۆ رایكردنــى مامه‌ڵه‌ى 
ئه‌ویــش  موڵكه‌كانیــان،  تاپۆكردنــى  به‌مه‌به‌ســتى  هاوڵاتیــان 
یاســاى ژماره‌ 7ـــى ســاڵى 2021ـــه‌‌، كه‌ ده‌توانن به‌پێى ئه‌م 

یاســایه‌ زیاده‌ڕه‌وییه‌كانیان تۆمار بكه‌ن.
بۆ ئه‌م مه‌به‌سته‌ش له‌ ته‌واوى شاره‌وانیه‌كانى گه‌رمیان لیژنه‌ى 
تایبــه‌ت پێكهێنــراوه‌ بــۆ ئه‌و مه‌به‌ســته‌ له‌ قــه‌زا و ناحیه‌كانى 
ســنوره‌كه‌دا، به‌ڵام ئــه‌وه‌ى مایه‌ى تێبینیه‌ تاوه‌كو ئێســتا ئه‌و 
لیژنه‌یــه‌ وه‌ك پێویســت كارى له‌ســه‌ر ئه‌م یاســایه‌ نه‌كردوه‌، 
به‌جۆرێــك هیچ مامه‌ڵه‌یه‌ك به‌م یاســایه‌ نه‌گه‌شــتوه‌ته‌ تۆمارى 

خانوبــه‌ره‌ى گه‌رمیان بۆ تاپۆكردن.
ئه‌كــره‌م ســاڵه‌ح، ســه‌رۆكى شــاره‌وانى قــه‌زاى كــه‌لار بــاس 
لــه‌وه‌ده‌كات: »لیژنه‌ى تایبه‌ت بۆ ئه‌و مه‌به‌ســته‌ پێكهێنراوه‌ و 
چه‌نــد جارێك كۆبونه‌وه‌ش كراوه، به‌ڵام وه‌كپێویســت كاره‌كان 

نه‌كراوه‌».
ســه‌رۆكى شــاره‌وانى كــه‌لار هــۆكارى كارنه‌كــردن به‌ یاســاى 
تۆمــارى خانوبــه‌ره‌ى به‌ســته‌وه‌ به‌وه‌ى كه‌ قه‌یرانــى دارایى و 
ڤایرۆســى كۆرۆنا و بایكۆت و نه‌بونى بودجه‌ هۆكارى سه‌رەكی 

په‌كخســتنى كاره‌كان بــون، وه‌كخۆى ده‌ڵێــت ماوه‌یه‌كى كه‌مه‌ 
ده‌وامكــردن هاتوه‌ته‌وه‌ ســه‌ر ســكه‌ى خۆى ئــه‌م كارانه‌ش به‌ 
ســاڵێك تــه‌واو نابن، لــه‌ كاتێكدا زیاتر لــه‌ 10 گه‌ڕه‌كى قه‌زاى 
كــه‌لار بــه‌ زیــاده‌ره‌وى دروســت كراوه‌، كــه‌ هه‌مــوى ئیفرازى 

ده‌وێت له‌گه‌ڵ دروســتكردنى نه‌خشه‌دا.
لــه‌ به‌رامبــه‌ر ئه‌مه‌شــدان به‌ڕێوبــه‌رى تۆمــارى خانوبــه‌ره‌ى 
گه‌رمیــان، ئه‌كره‌م ره‌زا، جه‌تى له‌وه‌كرده‌وه‌: »تاوه‌كو ئێســتا 
هیــچ مامه‌ڵه‌یه‌ك نه‌هاتوه‌ته‌ لاى ئێمه‌ به‌م یاســا نوێیه‌ تاوه‌كو 

تۆمــارى بكه‌ین و تاپۆ بكرێت«.
ئه‌مــه‌ له‌ قه‌زاى كفرى بــه‌ پێچه‌وانه‌وه‌یه‌، له‌وێ 108 مامه‌ڵه‌ى 

هاوڵاتیان ئاراســته‌ى لیژنه‌كه‌ كراوه‌ و كارى له‌ســه‌ر كراوه‌.
کاروان جەمال خورشــید، بەڕێوبەری تێبینەرایەتی تۆمارکردنی 
خانوبــەرەی قــەزای کفری دەڵێــت: »بەپێی ئــەو لیژنەی کە 
هەمانــە لەگــەڵ لایەنە په‌یوەندیــدارەکان تاوەکو ئێســتا ١٠٨ 
مامەڵــەی هاوڵاتیــان هاتوەتــە بەردەســت، ٨ لــەو مامەڵانــە 
پەســەند کــراوە، چونکــە لەگەڵ نەخشــەی شــاردا گونجاوە، 

ئەوەکانی دیکەش لە کاردان«.

4. كارنه‌كــردن و به‌ده‌مه‌وه‌نه‌چونى یاســای نوێی تۆمارى خانوبه‌ره‌

ئه‌كره‌م ره‌زا، به‌ڕێوبــه‌رى تۆمارى خانوبه‌ره‌ى گه‌رمیان هێماى 
بۆئه‌وه‌كــرد: »به‌پێــى یاســا لــه‌ %3ى داهــات ده‌گه‌ڕێتــه‌وه‌ 
بــۆ به‌ڕێوبه‌رایه‌تیمــان بــه‌ جۆرێــك ئه‌گــه‌ر خانویــه‌ك به‌پێى 
خه‌مڵاندنه‌كــه‌ى كه‌ له‌لایــه‌ن لیژنه‌یه‌كى تایبه‌تمه‌نده‌وه‌ ده‌كرێت 
و ســه‌ردانى موڵكه‌كــه‌ ده‌كات ئه‌گــه‌ر بایــى 150 ملیۆن دینار 

بێــت ئــه‌وه‌ 4 ملیۆن و 500 هه‌زارى بۆ تاپۆ ده‌بێت«.
 به‌پێــى ئه‌و ئاماره‌ى كه‌ لــه‌ به‌ڕێوبه‌رایه‌تى تاپۆى گه‌رمیان و 
تێبینه‌رایه‌تــى قه‌زاى كفرى داهاتى 2 ســاڵى رابردو و 6مانگى 

به‌مشێوه‌یه‌یه‌: ئه‌مساڵ 

به‌شــى پێنجه‌م: داهاتى تۆمارى خانوبه‌ره‌ى گه‌رمیان



تاپـــۆ یه‌كێكـــه‌ لـــه‌ كێشـــه‌ ســـه‌ره‌كیه‌كانى بـــوارى خانوبـــه‌ره‌ لـــه‌ گه‌رمیـــان، ئـــه‌م كێشـــه‌یه‌ به‌تایبه‌تـــى له‌ 
ناحیه‌كانـــدا زه‌قتـــره‌ هه‌تاوه‌كـــو شـــاره‌كان، چونكه‌ ناحیه‌ى ئه‌وتـــۆ هه‌یه‌ 1%ــــى خانوه‌كانى تاپـــۆ نین، به‌ڵام 

لـــه‌ شـــاره‌كان دۆخه‌كه‌ زۆر باشـــتره‌ و به‌گشـــتى رێژه‌ى تاپـــۆ له‌نێـــوان 70-80% دایه‌.

یـــه‌ك یاســـا نیـــه‌ كه‌ ئـــه‌م بواره‌ یـــه‌ك و رێـــك بخـــات، به‌ڵكـــو كار به‌ چه‌نـــد یاســـایه‌ك ده‌كرێـــت، ئه‌میش 
به‌هـــۆی ئـــه‌و بارودۆخـــه‌ سیاســـی و ئابوری و ئـــه‌و واقیعـــه‌ دیموگرافیانـــه‌ى هاتوه‌تـــه‌ ئاراوه‌.

 هاوڵاتیـــان به‌رچاویـــان رون نیـــه‌ لـــه‌ پرســـی تاپـــۆ دا، تائێســـتا لـــه‌ گرنگـــى و پێویســـتیه‌كه‌ى به‌ باشـــى 
نه‌گه‌شـــتون، هـــه‌روه‌ك توشـــی جۆرێك لـــه‌ سه‌رلێشـــێوان بـــون به‌هـــۆی رێـــكاره‌كان ئه‌میش بـــه‌ كاریگه‌ریی 

جیـــاوازى یاســـا بـــه‌ركاره‌كان و ورده‌كاریـــی شـــوێن و روبـــه‌رى خانوه‌كانیانه‌وه‌.

 فه‌رمانگه‌كانـــى تاپـــۆ لـــه‌ ســـنوره‌كه‌دا كێشـــه‌ و گرفتیـــان زۆره‌، چ لـــه‌ روى بینـــاوه‌، چ له‌ روى ســـتافه‌وه‌، 
هـــه‌روه‌ك چ لـــه‌ روى پێداویســـتی و ئامێره‌وه‌، ئه‌مـــه‌ش كارى كردوه‌ته‌ ســـه‌ر خزمه‌تگوزارییه‌كانیـــان، ته‌نانه‌ت 

مه‌ترسیشـــی له‌ســـه‌ر ئه‌و دۆســـیه‌یانه‌ دروســـت كردوه‌ كه‌ لـــه‌ فه‌رمانگـــه‌كان دان.

 كاركردنـــى فه‌رمانگـــه‌ى تاپـــۆ وه‌كو ســـه‌رجه‌م ســـێكته‌ره‌كانى دیكـــه‌، كـــۆن و ته‌قلیدییه‌، ئه‌مـــه‌ش وایكردوه‌ 
رۆتینـــی ئیداریـــی زۆر بێـــت و كاریش بكاتـــه‌ ســـه‌ر زو ته‌واوبونى مامه‌ڵـــه‌ى هاوڵاتیان. جگه‌ لـــه‌وه‌ش خول و 

راهێنانى پێویســـت بۆ ســـتافی ئـــه‌و فه‌رمانگانـــه‌ ناكرێنه‌وه‌.

 لـــه‌ هه‌ندێـــك لـــه‌ ناحیـــه‌كان پرۆســـه‌ى تاپـــۆ زۆر خـــاو به‌ڕێوه‌ده‌چێـــت یـــان راگیـــراوه‌، بۆنمونـــه‌: باوه‌نور 
پرۆســـه‌كه‌ به‌بـــێ بونـــى هۆیه‌كى رون تیایـــدا به‌ راده‌یه‌كـــى زۆر راگیـــراوه‌، رزگاریش به‌هۆی ئه‌وه‌ى پێویســـته‌ 
لیژنه‌كـــه‌ دادوه‌ر ســـه‌رۆكایه‌تى بـــكات و دادوه‌رێكیـــش ته‌رخـــان نه‌كـــراوه‌ بـــۆ ئـــه‌م كاره‌، بۆیـــه‌ بـــه‌ خاوى 

به‌ڕێوه‌ده‌چێـــت.

نه‌بونـــى نه‌خشـــه‌ى بنه‌ڕه‌تیـــی وه‌كچۆن له‌ كێشـــه‌ زه‌قه‌كانـــى ئیداره‌دانى شـــاره‌، ئاوه‌هاش بۆ بـــوارى تاپۆش 
بوه‌ به‌ كێشـــه‌.

یه‌كه‌م: ده‌ره‌نجامیه‌كه‌م: ده‌ره‌نجام

به‌شى شەشەم: ده‌ره‌نجام و راسپارده‌كان

.

زۆربـــه‌ى پرۆژه‌ نیشـــته‌جێبوه‌كان كێشـــه‌ى تاپۆیـــان هه‌یه‌ و بۆیـــان ناكرێت، ئه‌ویـــش به‌وهۆیه‌ى ئـــه‌و پرۆژانه‌ 
بـــه‌ فه‌رمى له‌لایـــه‌ن شـــاره‌وانیه‌وه‌ وه‌رنه‌گیـــراون چونكـــه‌ كێشـــه‌یان تێدایه‌ و بـــه‌ كه‌موكورتییه‌وه‌ راده‌ســـتى 

دانیشـــتوانه‌كه‌ى كراونه‌تـــه‌وه‌. له‌كـــۆی 3 پـــرۆژه‌ى نیشـــته‌جێبونى كـــه‌لار، ته‌نهـــا یه‌كێكیان تاپـــۆ كراوه‌.

.

دوه‌م: راسپارده‌كاندوه‌م: راسپارده‌كان
1. پێویســـت ده‌كات لـــه‌ روی یاســـاییه‌وه‌، پرســـی تۆمـــارى خانوبـــه‌ره‌ پێداچونـــه‌وه‌ى پێبكرێـــت، بـــۆ ئه‌وه‌ى یاســـایه‌كى 
گشـــتگیری نـــوێ دابڕێژرێتـــه‌وه‌ كـــه‌ ئـــه‌و بۆشـــایی و كه‌موكورتییانه‌ى له‌ بواره‌كـــه‌دا هه‌ن پـــڕ بكاتـــه‌وه‌، هه‌روه‌ها دوایی 

بێنێـــت بـــه‌و سه‌رلێشـــێوانه‌ى كـــه‌ هاوڵاتیان به‌وهۆیـــه‌وه‌ روبـــه‌ڕوى ده‌بنه‌وه‌.
ئه‌مه‌ش كارى پارله‌مانى كوردســـتانه‌ كه‌ له‌رێگه‌ى لیژنه‌ تایبه‌تمه‌نده‌كانى كار بۆ رێكخســـتنه‌وه‌ى ئه‌م بواره‌ بكات.

2. فه‌رمانگه‌كانـــى تاپـــۆ كێشـــه‌ى زۆریـــان هه‌یـــه‌، له‌گـــه‌ڵ ئـــه‌وه‌ى فشـــاری زۆریان له‌ســـه‌ره‌، هـــاوكات به‌هـــۆی نه‌بونى 
بینـــا و پێداویســـتی و كارمه‌نـــدى پێویســـته‌وه‌، له‌ژێر فشـــارێكى زۆردان و هـــه‌روه‌ك ناشـــتوانن وه‌كو پێویســـت مامه‌ڵه‌ى 

بكه‌ن. رایـــی  هاوڵاتیان 
ده‌بێـــن حكومه‌تـــى هه‌رێـــم گرنگیی بـــه‌م فه‌رمانگه‌یه‌ بـــدات و پێداویســـتییه‌كانى بۆ دابین بـــكات، بۆ ئـــه‌وه‌ى له‌و دۆخه‌دا 

ه‌. نه‌مێنێته‌و
3. مه‌ترســـیه‌كى زۆری فه‌وتـــان و له‌ناوچونـــى دۆســـیه‌كانى تاپـــۆ هه‌یـــه‌، چونكـــه‌ شـــێوازى هه‌ڵگرتنیـــان زۆر ته‌قلیدی و 
خـــراپ و نه‌شـــیاوه‌، هه‌ربۆیـــه‌ گرنگـــه‌ شـــوێنى پارێـــزراو بۆ ئه‌و دۆســـیایانه‌ دابیـــن بكرێت و لـــه‌ هه‌ر مه‌ترســـیه‌ك به‌دور 
بخرێـــن، بـــۆ ئـــه‌م مه‌به‌ســـته‌ش پێشـــنیاز ده‌كه‌ین كه‌ لـــه‌ دروســـتكردنى بینا بۆ ئـــه‌م فه‌رمانگه‌یـــه‌، ره‌چاوى ئـــه‌م لایه‌نه‌ 
بكرێـــت. هـــه‌روه‌ك هه‌تاوه‌كـــو كاتى دروســـتكردنى ئـــه‌م بینایه‌، پێشـــنیاز ده‌كه‌یـــن ئیـــداره‌ى گه‌رمیان شـــوێنێكی باش و 

پارێـــزراو ده‌ستنیشـــان بـــكات بۆ ئه‌وه‌ى وه‌كـــو كـــۆگاى هه‌ڵگرتنى ئه‌و دۆســـیه‌یانه‌ بـــه‌كار بهێنرێت.
4. به‌هـــۆی ئـــه‌وه‌ى مامه‌ڵـــه‌ى ئیداری لـــه‌ فه‌رمانگه‌كانـــى تاپۆ ته‌قلیـــدی و كۆنه‌، هه‌ربۆیـــه‌ رۆتین زیـــاد ده‌كات و كاتیش 

زۆر ده‌بـــات، ئه‌مـــه‌ش به‌ جاڕســـكردن و كاتگرتنێكى زۆری هاوڵاتـــى كۆتایی پێدێت.
بۆیـــه‌ پێشـــنیاز ده‌كه‌یـــن كـــه‌ كاری فه‌رمانگه‌كه‌ بكرێت بـــه‌ ئیلیكترۆنـــى، له‌ رێگه‌ى بونى داتابه‌یســـی تـــازه‌ و گونجاوه‌وه‌، 

مامه‌ڵـــه‌كان رایی بكرێن و فشـــار له‌ســـه‌ر هاوڵاتیـــش كه‌مبكرێته‌وه‌.
5. گرنگـــه‌ پێداچونه‌وه‌یـــه‌ك بكرێـــت بـــه‌ راژه‌ى فه‌رمانبـــه‌ران دا و فه‌رمانبه‌رانى پێویســـت بـــۆ فه‌رمانگه‌كانـــى تاپۆ دابین 

بكرێـــت، به‌تایبه‌تـــى فه‌رمانبـــه‌رى كارامـــه‌ له‌و بوارانه‌ى كـــه‌ پێویســـتیان پێیه‌تى.
6. به‌وهۆیـــه‌ى به‌شـــێكى به‌رچـــاو لـــه‌ فه‌رمانبه‌رانـــى فه‌رمانگـــه‌ى تاپـــۆ لـــه‌ ســـنوره‌كه‌ پســـپۆڕى بواره‌كـــه‌ نیـــن، بۆیه‌ 
پێویســـتیان بـــه‌ خولـــی شـــیاندن و راهێنـــان هه‌یه‌. پێشـــنیاز ده‌كه‌یـــن كه‌ به‌شـــێوه‌یه‌كى خولیـــی )دوری(، ئـــه‌م جۆره‌ 
خولانـــه‌ بـــۆ فه‌رمانبـــه‌ران بكرێتـــه‌وه‌، به‌مه‌به‌ســـتى زاڵبون به‌ســـه‌ر ئـــه‌و كێشـــه‌ و بۆشـــاییانه‌ى له‌كاركردن دا دروســـت 

ه‌بێت. د
7. فه‌رمانگه‌كانـــى تاپـــۆ لاوازن لـــه‌ گه‌یاندنـــى ناوه‌ڕۆكـــى كار و چیه‌تـــى ئه‌ركه‌كانیـــان بـــه‌ هاوڵاتیـــان، بـــه‌و به‌ڵگه‌یه‌ى 
زۆربـــه‌ى هاوڵاتیـــان لـــه‌ چیه‌تـــى كارى تاپۆ ئـــاگادار نین و به‌ڵكو توشـــى سه‌رلێشـــێوانیش بـــون، بۆیه‌ پێشـــنیاز ده‌كه‌ین 
گرنگـــی زیاتـــر بـــه‌م بواره‌ بده‌ن و هۆشـــیاری پێویســـت لـــه‌ رێگـــه‌ى كه‌ناڵه‌كانـــى میدیا و ســـه‌كۆ كۆمه‌ڵایه‌تییـــه‌كان بڵاو 

ه‌. بكه‌نه‌و
8. پێویســـته‌ ئـــه‌و لیژنانـــه‌ى بۆ پرســـی تاپـــۆ پێكده‌هێنرێـــن به‌تایبه‌تى لـــه‌ ناحیه‌یه‌كـــى وه‌كـــو رزگاری، كارا بكرێن، به‌و 
رێگه‌یـــه‌ى كـــه‌ دادوه‌رێـــك ته‌رخـــان بكرێـــت بۆ ئـــه‌و ئه‌ركـــه‌ كـــه‌ كار و ئه‌ركی دیكـــه‌ى نه‌بێت، بـــۆ ئـــه‌وه‌ى له‌ماوه‌یه‌كى 

كه‌مـــی دیارییكراو دا، پرۆســـه‌كه‌ بگات بـــه‌ ده‌ره‌نجام.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

 بۆ په‌یوه‌ندى
 07701923662 - 07740878153
 Radiodeng@yahoo.com

 yakaychawderigarmyan@gmail.com
www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 
گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

* ئامانجى یه‌كه‌
1. بره‌ودان به‌ پرۆسه‌ى چاودێرییكردن وه‌كو بنه‌مایه‌كى گرنگ له‌ 

پیاده‌كردنى حكومه‌تی پێشكه‌وتو و دیموكراسی.
2. دروســتكردنى كۆده‌نگى له‌گه‌ڵ ده‌زگا حكومیه‌كان به‌مه‌به‌ستى 
دروســتكردنى فشــار بــۆ ئه‌نجامدانى پــرۆژه‌ى خزمه‌تگوزاریی بۆ 

ده‌ڤه‌ره‌كه‌.
3. به‌دواداچونكردن بۆ كێشــه‌و گرفته‌كان و ده‌ستنیشانكردنیان و 
ئاراسته‌كردنى بۆ لایه‌نه‌ فه‌رمیه‌كان، به‌مه‌به‌ستى چاره‌سه‌ركردنیان.
4. دروستكردنى رایه‌ڵه‌و پته‌وكردنى له‌نێوان هاوڵاتیان و حكومه‌ت 
دا، هه‌روه‌ها هێنانه‌ ئاراى لێكتێگه‌یشتنێكى باشتر له‌نێوان هه‌ردولا 

له‌روى دابینكردنى خزمه‌تگوزاریه‌كانه‌وه‌.


